
73 
Lágalašvuohta ja mearridanváldi 
 
Váld  
  

Váldostivrra čoahkkinbovdehus lea sáddejuvvon áirasiidda, 
gielddaráđđehusa ságadoallái, gielddahovdii ja gielddaráđđehusa 
10.12.2021. Čoahkkinbovdehus lea seamma beaivve biddjon 
oaidninláhkai gieldda almmuhantávvalii ja evttohuslistu gieldda 
fierbmesiidduide, Gulahus váldostivrra čoahkkimis leamašan maid 
Inarilainen-aviissas. Čoahkkima beavdegirji dollojuvvo oaidninláhkai 
31.12.2021. 
 
Mearrádus: 

74 
Beavdegirjji dárkkisteaddjiid válljen 
 
Váld  

Váldostivrra bargoortnega mielde guđege čoahkkima várás 
válljejuvvojit guokte beavdegirjedárkkisteaddji. 
 
Mearrádus: 

75 
Bargoortnega dohkkeheapmi 
 
Váld  

Váldostivra dohkkeha čoahkkima áššiid gieđahallanortnega 
áššelisttu mielde. 
 
Mearrádus: 

76 
Bušeahttaárvalus jahkái 2022 sihke ekonomiija- ja doaibmaplána jagiide 2022-2024 
 
62/02.02.00/2021 
 
Gr 20.09.2021 § 153 

Gieldalága 110 §:a mielde "Váldostivrra galgá jagi loahpa rádjai 
dohkkehit gildii čuovvovaš kaleandarjahkái bušeahta váldimin vuhtii 
gieldakonseartna ekonomiija ovddasvástádusaid ja 
geatnegasvuođaid. Dan dohkkeheami oktavuođas váldostivra galgá 
dohkkehit maid ekonomiijaplána golmma dahje máŋgga jahkái 
(plánabadji). Bušeahttajahki lea ekonomiijaplána vuosttas jahki. 
 
Bušeahta- ja ekonomiijaplána galgá gárvvistit nu, ahte dat ollašuhttet 
gieldastrategiija ja vejolašvuođat gieldda bargguid dikšumii 
dorvvastuvvojit. Bušeahtas ja ekonomiijaplánas dohkkehuvvojit 
gieldda ja gieldakonseartna doaimma ja ekonomiija ulbmilat. 
 
Ekonomiijaplána galgá leat dássedeattus dahje badjelbázalaš. 
Gieldda balánsii čoggon vuollebáhcaga galgá gokčat eanemustá 
njealje jagi sisti ruhtadoalloloahpaheami nannemis čuovvovaš jagi 
álggu rájes. Gielda galgá ekonomiijaplánas mearridit ja ovdan buktit 
detáljaid mielde doaibmabijuid, main vuollebáza máinnašuvvon 
áigebaji áigge gokčojuvvo. 
 
Bušehttii váldojit bargguid ja doaimmaid ulbmiliid gáibidan 
mearreruđat ja boahtoárvvoštallamat sihke das čujuhuvvo, mo 
ruhtadandárbu gokčojuvvo. Mearreruhta ja boahtoárvvoštallama 
sáhttá váldit brutto- dahje nettomearrin. Bušeahtas ja -
ekonomiijaplánas lea geavahanekonomiija - ja 
boađusrehkenastinoassi sihke investeren- ja ruhtadanoassi. 
 
Gieldda doaimmas ja ekonomiijadikšumis galgá čuovvut bušeahta." 
 
Gieldda stivrenjoavku lea dán čavčča áigge válmmaštallan vuođu 
bušeahta rápman jahkái 2022.Plánema vuođđun lea leamaš dán jagi 
bušeahtta, bušeahta ollašupmi sihke ovddit jagi 
ruhtadoalloloahpaheapmi. Maid guhkit áigegaskka čuovvun lea 
dahkkon, ja plánemis lea váldojuvvon vuhtii doaibmamii guoski 
nuppástusat, mat leat dieđus. Vearroboađut ja stáhtaossodagat leat 
árvvoštallon Gieldalihtu borgemánu einnostusa vuođul. 
Vearroboahto- ja stáhtaossodateinnostusat dárkkálmuvvet ovdal jagi 
loahpa. 
 
Plánajagit 2023-2024 gárvvistuvvojit jagi 2022 vuođul nu ahte 
váldojit vuhtii indeaksabajádusat ja heivvolaš osiid mielde 
doaibmamii guoski nuppástusat. Ekonomiija- ja doaibmaplána 
gárvvistuvvo ovdasajis nu ahte sosiála- ja dearvvasvuođafuolahus 

leat rehkenastimis fárus. Báldii gárvvistuvvo 
buohtastahttinrehkenastin ekonomiijas almmá sode haga. 
 
Ráma nannema maŋŋá hálddahusgottit válmmaštallet iežaset 
bušeahttaárvalusaid ja dat gieđahallojuvvojit lávdegottiin. Dárkilut 
rehkenastinrávvagat omd. Bargoveahkagoluid oasil leat 
doaimmahuvvon hálddahusgottiide. Lávdegottiid 
bušeahttaevttohusat vuođustusaiguin, boađus- ja 
ruhtadanrehkenastin sihke investerenprográmma bukto 
gielddaráđđehussii skábmamánu loahpa rádjai. Vearroproseanttat 
jahkái 2022 gieđahallojit skábmamánus váldostivrra čoahkkimis ja 
Ekonomiija- ja doaibmaplána juovlamánus váldostivrra čoahkkimis 
 
Čoahkkimis ovdanbuktojit gaskaboddasaš árvvoštallamat 
hálddahusgottiid rápman jahkái 2022, sihke gaskaboddasaš boađus- 
ja ruhtadanrehkenastin.  Investerenprográmma birra ságastallo 
čoahkkimis. Hálddahusgottiid hoavddat leat mielde čoahkkimis 
ovdanbuktima ja ságastallama áigge. 
 

 Evttohus: 
 

Gielddaráđđehus nanne gaskaboddasaš bušeahta ráma jahkái 2022 
ná: 
 
Gielddaráđđehus  
  boađut        55 000 
  golut      855 000 
  netto      800 000 
 
Čuvgehuslávdegoddi 
  boađut   1 733 065 
  golut   5 191 781 
  netto   3 458 716 
 
Teknihkalaš lávdegoddi  
  boađut   1 464 430 
  golut   1 852 266 
  netto      387 836 
 
Vuođđodorvolávdegoddi 
  boađut      892 500 
  golut   7 351 330 
  netto   6 458 830  
 
Ealáhuslávdegoddi  
  boađut      499 888 
  golut      842 341 
  netto      342 453 

Oktiibuot  
  boađut   4 644 883 
  golut 16 092 718 
  netto 11 447 835 
 
Mearrádus: 
 
Evttohus dohkkehuvvui. 

  
 
Gr 07.12.2021 § 192  

Hálddahushoavddat buktet ovdan bušeahttaárvalusaideaset 
čoahkkimis. 
 
Evttohus: 
 
Gielddaráđđehus dohkkeha bušeahttaárvalusa jahkái 2022 sihke 
ekonomiija- ja doaibmaplána jagiide 2022-2024 ja evttoha daid 
ovddos váldostivrii dohkkeheami várás. 
 
Mearrádus: 
 
Merkejuvvui beavdegirjái, ahte plánajagiid logut 2023-2024 váilot  
bušeahttaárvalusgirjjis. Dat lasihuvvojit bušeahttaárvalussii 
váldostivrra čoahkkima rádjai. 
 
Boddu dmu 13.35-13.40. Bottu maŋŋá ságadoalli gávnnahii, ahte 
buohkat álgoálgosaš nammačuorvumis leamašan olbmot ledje ain 
mielde čoahkkimis. 
 
Hálddahushoavddat bukte ovdan iežaset doaibmasurggiid 
bušeahttaárvalusaid. 
 
Evttohus dohkkehuvvui. 

  
  
 
Váld 

Bušeahttaárvalus jahkái 2022 sihke ekonomiija- ja doaibmaplána 
jagiide 2022-2024, čuovusin 
 
Evttohus: 
 
Váldostivra dohkkeha bušeahttaárvalusa 2022 sihke ekonomiija- ja 
doaibmaplána jagiide 2022-2024 gielddaráđđehusa evttohusa 
mielde. 

Mearrádus: 
 
 

  
 
Čuvvosat 
 

Čuovus 
1 

Bušeahttaárvalus jahkái 2022 sihke ekonomiija- ja 
doaibmaplána jagiide 2022-2024 

 
Juohkin  Hálddahusgottit 

77 
Mearreruhtanuppástusat ja lassemearreruhta bušeahtta 2021, vuođđodorvolávdegoddi 
 
67/02.02.00/2020 
 
Vudolg 01.11.2021 § 65 
  

Bušeahttaárvalus lea čadni manuid ja boađuid erohusa nappo netto 
dásis. Hálddahushoavda sáhttá mearridit mearreruđa sirdimiin 
seamma goasttádusbáikki siste. Lávdegoddi sáhttá mearridit 
mearreruhtasirdimiin bargosuorggi siste sihke bargosurggiid mielde 
bušehttejuvvon mearreruđaid gaskasaš sirdimiin eanemustá 10 % 
lávdegotti ollesmanuin. Dán badjel manni oasis nuppástusaid galgá 
buktit ovdan váldostivrii.  
 
Geavahanplána gieđahallama oktavuođas lea dahkkojuvvon sihke 
boađuin ja manuin 8.500 euro mearreruhtasirdin 
veteránabálvalusaide oapmahašdikšundoarjagis. 
 
Jagi áigge leat dahkkon guokte lassimearreruhtaevttohusa: 
- 80.000 Koronagoasttádusaide, kp 1713500011 
- 48.000 Ruovttubuohccedikšui, kp 1713500002. 
 
Mearreruhtanuppástusat ja lassimearreruhtaevttohus 
válmmaštallojuvvo čoahkkimii. 
 
Evttohus: 
 
Addojuvvo čoahkkimis. 
 
Lasseválmmaštallan: 
 
Mearreruhtanuppástusat 
 
Bušeahta ollašuvvama mielde oasis doaimmain/ goasttádusbáikkiin 
manut leat badjelmannan ja muhtun doaimmain/ goasttádusbáikkiin 
manut báhcán vuollái. Manut leat badjelmannan ee.eastadeaddji 
áigáiboahtindoarjagis, bargomárkandoarjaga gieldaossodagas, SHL 
vuojihanbálvalusain ja beavttálmahtton bálvalusássama bálkkáin, 
sierrabuhtadusain.  
 
Dasa lassin sirdojuvvojit diimmá bušeahta válmmaštallama 
mearreruđat rivttes goasttádusbáikkiide. 
 
Ovdanbuktojuvvon mearreruhtanuppástusat 157.372 € leat dahkkon 
dán háve dieđus leahkki doaimmaid ja bálvalusaid ollašuvvama 
mielde, muhto lunddolaččat buot osiid dárkilis mannoárvvoštallama ii 
sáhte loahppajahkái dahkat, dasgo eanaš oassi sosiála- ja 

dearvvasvuođabálvalusain leat lágas mearriduvvon, iige boahtti 
bálvalusdárbbuid sáhte einnostit.  
 
Siidomateriálan mearreruhtanuppástusat. 
 
Lassemearreruhta 
Lassemearreruhta dárbbašuvvo ee. mánáidsuodjalusa 
rabasfuolahussii, beavttálmahtton bálvalusássanovttadaga, Covid-19 
epidemiijas šaddan goasttádusaid stáhtadoarjja ja 
spesiálabuohccidikšuma goasttádusaide oktiibuot 505.148€, oasi  
goasttádusain sáhttá gokčat boađuiguin  153.421€, nettomearreruđa 
dárbu lea 351.727€. 
 
Siidomateriálan evttohus lassemearreruđas. 
 
Sierranas lassemearreruhta  
 
Rádjadorvvolašvuohta -goasttádusat  
Rádjadorvvolašvuođa goasttádusaide lea ohccojuvvon stáhtadoarjja 
áigegaskkain 1.9.-31.12.2020  ja 1.1.-1.7.2021 šaddan 
goasttádusaide oktiibuot 151.745,40€.  
1.7.2021 maŋŋá leat šaddan goasttádusat, maid ohcamis ii leat vuos 
diehtu.  
Dasgo ášši lea gaskandaga sihke loahpalaš goasttádusaid ja 
buhtadusaid geažil evttohuvvo, ahte vuođđodorvolávdegoddi 
fápmuda vuođđodorvohoavdda dahkat sierra lassemearreruhta-
evttohusa Covid-19 stáhtadoarjagis sihke Rádjadorvvolašvuođa 
goasttádusain ja stáhtadoarjagis njuolgga gielddaráđđehussii, dasgo 
lávdegotti boahtte čoahkkin lea easkka 15.12.2021 ja ášši galgá 
geargat váldostivrra gieđahallamii dán jagi bealde. 
 
Evttohus: 
 
Vuođđodorvolávdegoddi 
1) dohkkeha siidomateriálas ovdanboahtti 157.372 € 
mearreruhtanuppástusaid bušehttii 2021. 
2) evttoha váldostivrii dohkkehit lassemearreruđa: 
 - manut 505.148 
 - boađut 153.421 
 - netto 351.720 
3)  fápmuda vuođđodorvohoavdda dahkat sierranas 
lassemearreruhtaevttohusa Rádjadorvvolašvuođa goasttádusain ja 
stáhtadoarjagis njuolgga gielddaráđđehussii ja váldostivrii, dasgo 
lávdegotti čuovvovaš čoahkkin lea easkka 15.12.2021 ja ášši galgá 
geargat váldostivrra gieđahallamii dán jagi bealde. 
 
Mearrádus: 

 Evttohus dohkkehuvvui.  
 
Gr 07.12.2021 § 193  

 
 
Lasseválmmaštallan čoahkkimii: 
 
Rádjadorvvolašvuođa goasttádusat j. 2021 leat oktiibuot 188.547,47 
euro. Dáidda lea ohccojuvvon doarjja 151.745,40 euro. 
Lassemearreruđa dárbu lea netton 36.802 euro. 
 
Evttohus: 
 
Gielddaráđđehus evttoha ovddos váldostivrii, ahte dat dohkkeha  
lassemearreruhtaevttohusa vuođđodorvolávdegotti evttohusa 
mielde. 
 
Mearrádus: 
 
Evttohus dohkkehuvvui. 

  
 
Váld  

 
Evttohus: 
 
Váldostivra dohkkeha lassemearreruđa vuođđodorvolávdegoddái 
gielddaráđđehusa evttohusa mielde. 
 
Mearrádus: 
 
 

  
 
Juohkin Vuođđodorvolávdegoddi 
 Rehketdoallu  

78 
Árrabajásgeassima ovttadássásašvuođa ovddideaddji projeavtta álggaheapmi 
 
34/02.04.01/2021 
 
Čuvglg 08.11.2021 § 143 
  

Árrabajásgeassima ovttadássásašvuođa ovddideaddji 
doaibmabijuide ja buorre lági ovddideapmái jagiide 2021-2022 lea 
ohccojuvvon projeaktaruhta Oahpahus- ja kulturministeriijas. 
Stáhtadoarjja lea oaivvilduvvon árrabajásgeassima 
doaibmankultuvrra nuppástusa, inklušuvnna, oahppama ja 
buorredili, dásseárvosašvuođa, ovttaveardásašvuođa sihke 
lagašbálvalusvuođđojurdaga nannemii. Stáhta sierradoarjaga sáhttá 
geavahit árrabajásgeassimis lassebargiid bálkáheapmái sihke 
mánnájoavkkuid sturrodaga unnideapmái 
 
Mieđihuvvon doarjja  20 000€ 
iešruhtadeapmi  20%    5 000€ 
oktiibuot  25 000€ 
 
Goasttádusárvalus  2021 2022 
400023 Gaskabodd. bálkkát  3000€ 15 000€ 
410001 Kuel  600€ 3000€ 
420001 álbmotealáhat  32€ 120€ 
4200011 bargguhisvuođaoadju 24€ 120€ 
441001 orrun ja biebmu   500€ 
442001 mátkkit   2000€ 
495091 Eará golut   604€ 
 
Áigumuša ulbmilin lea ráhkadit doaibmanmálle, mii dorvvasta 
máŋggagielat ja -kultuvrralaš mánnájoavkku ovttadássásaš, doarvái 
árrat ja rivttes láhkai addojuvvon doarjaga. Rivttes láhkai addojuvvon 
ja áiggil dahkkojuvvon doarjjadoaimmat dorvvastit máná šaddama ja 
ovdáneami eallinagi oahppanbálgá álgomátkkis, ovttaveardásaš 
servodaga lahttun. Projeaktaruđain bálkáhuvvo árrabajásgeassima 
beallái áššáigullevaš skuvlema ožžon olmmoš. 
 
Ášši válmmaštalai árrabajásgeassinhoavda Tea Raudasoja ja 
čuvgehushoavda-rektor Virpi Veskoniemi. 
 
Evttohus: 
 
Čuvgehuslávdegoddi mearrida evttohit gielddaráđđehussii ja ovddos 
gielddastivrii ahte 
1) čuvgehusdoaibma álggaha bajábealde ovdanboahtti 
árrabajásgeassima projeavtta 
2) várre projektii iešruhtadanoasi 

Čuvgehuslávdegoddi § 143 08.11.2021 
Gielddaráđđehus § 196 07.12.2021 
Váldostivra  17.12.2021 
 

 

 
Mearrádus: 
 
Evttohusa mielde. 

  
Gr 07.12.2021 § 196  

 
Evttohus: 
 
Gielddaráđđehus dohkkeha bealistis ja evttoha ovddos váldostivrii, 
dohkkeheami várás čuvgehuslávdegotti evttohusa árrabajás-
geassima ovttadássásašvuođa lasiheaddji áigumuša álggaheamis 
sihke mearreruđa j. 2021 manut 3656 €, boađut 2925 €, netto 731 €. 
Jagi 2022 ossodaga galgá váldit vuhtii budjeahtas. 
 
Mearrádus: 
 
Evttohus dohkkehuvvui. 

  
 
Váld  

 
Evttohus: 
 
Váldostivra dohkkeha árrabajás-geassima ovttadássásašvuođa 
lasiheaddji projeavtta álggaheamis sihke mearreruđa j. 2021 manut 
3656 €, boađut 2925 €, netto 731 €. Jagi 2022 ossodat lea váldon 
vuhtii bušeahta gárvvisteamis. 
  
Mearrádus: 
 
 

  
 
Juohkin Čuvgehuslávdegoddi  
 Rehketdoallu  

Eallinfápmolávdegoddi § 22 20.10.2021 
Gielddaráđđehus § 197 07.12.2021 
Váldostivra  17.12.2021 
 

 

79 
Lassemearreruhta Sámegiela dáiddus barggu -projektii 
 
73/00.01.05/2021 
 
Eallg § 22  

Ohcejoga gieldda ealáhusdoaibma lea ožžon Leader-ruhtadeami 
Sámegiela dáiddus bargu -projektii. Projeakta lea jođus ja nohká 
31.12.2021. Projeavtta ulbmilin lea hutkat sámeguvlui, vuosttas sajis 
Ohcejohkii, oasusgotti hápmásaččat dahje eará fitnodatvugiiguin 
doaibmi sámegiela tulkon- ja jorgalusbálvalusaid čoahku, mii buorida 
sámegielat jorgalusbálvalusaid fitnašuvvama ja ovddida ng. vuollegis 
šielmmá fitnodatdoalu. Dán háve iešguđet tulka dahje jorgaleaddji 
doaibmá okto, oassi sis doaibmá iešdoaibmin, muhto eanaš oassi 
dahket jorgalus- ja tulkonbargguid bargogaskavuođas, goas juohke 
ovttat bargodáhpáhuvvama várás sutnje ferte ráhkadit omd. beaivvi 
guhkkosaš bargosoahpamuša. Bálvalusa diŋgojeaddjái dát 
doaibmanmálle lea hiđis ja lasiha barggu, dasgo bargoáigi gollá 
máŋggaide kontávttaide. Sámegiela tulkon- ja jorgalusbálvalusat 
dárbbašuvvojit giellalágas oaivvilduvvon bálvalusaide, muhto 
maiddái eará jorgalusbargguide nugo iešguđetlágan cealkámušaide, 
projeaktateavsttaid jorgaleapmái sihke turismasuorggi 
dieđihančállosiidda. Go ná lea. de sámegiela dáidu ja dan lassin 
maiddái kultuvrra dovdan leat dakkár máhttu, mii lea válljugas 
vuođđu fitnodatdollui iešguđet hámis.  
 
Projeavtta bušeahtta lea 27 812,09 euro, mas eaktodáhtolaš nuvttá 
barggu oassi lea 2 781,21 euro. Gieldda girjedoalus manut 25031, 
boađut 25031, netto 0 euro. 
 
Evttohus: 
 
Lávdegoddi evttoha gielddaráđđehussii ja viidásabbot gielddastivrii, 
ahte áigumuššii mieđihuvvo lassemearreruhta jahkái 2021 
čuovvovaččat: 
 
manut  25031 euro 
boađut 25031 euro  
netto           0  euro. 
 
 
Mearrádus: 
 
Dohkkehuvvui evttohusa mielde. 

  
 
Gr 07.12.2021 § 197  

Evttohus: 

Eallinfápmolávdegoddi § 22 20.10.2021 
Gielddaráđđehus § 197 07.12.2021 
Váldostivra  17.12.2021 
 

 

 
Gielddaráđđehus evttoha ovddos váldostivrii, ahte dat mieđiha 
projektii lassemearreruđa eallinfápmolávdegotti evttohusa mielde.  
 
Mearrádus: 
 
Evttohus dohkkehuvvui. 

Váld  
 
Evttohus: 
 
Váldostivra dohkkeha lassemearreruđa projektii gielddaráđđehusa 
evttohusa mielde.  
 
Mearrádus: 
 
 

  
 
Juohkin Eallinfápmolávdegoddi 
 Rehketdoallu 

Eallinfápmolávdegoddi § 21 20.10.2021 
Gielddaráđđehus § 198 07.12.2021 
Váldostivra  17.12.2021 
 

 

80 
Lassemearreruhta Duodje- ja turismafitnodatdoalu oktasaš vejolašvuođat - projektii 
 
70/00.01.05/2021 
 
Elvlg § 21  
 

Ohcejoga ealáhusdoaibma lea mielde Sámi oahpahusguovddáža 
ollašuhttin Duodje- ja turismafitnodaga oktasaš vejolašvuođat -
projeavttas oasseollašuhttin. Projeakta lea jođus ja dasa lea 
várrejuvvon iešruhtadanoassi jagi 2021 bušehttii Goasttádusbáikái 
KP 171105030_00001 Leader ja eará projeavttat. 
 
Evttohus: 
 
Lávdegoddi evttoha gielddaráđđehussii ja ovddos váldostivrii, ahte 
projektii mieđihuvvo jahkái 2021 lassemearreruhta čuovvovaččat: 
 
manut   13660 euro 
boađut  10928 euro 
netto       2732 euro 
 
Netto sirdojuvvo projeavtta goasttádusbáikái goasttádusbáikkis 
Leader ja eará projeavttat. Jagi 2022 goasttádusat váldojuvvojit 
vuhtii jagi 2022 bušeahttaárvalusas. 
 
Mearrádus: 
 
Dohkkehuvvui evttohusa mielde. 

  
 
Gr 07.12.2021 § 198  

 
Evttohus: 
 
Gielddaráđđehus evttoha ovddos váldostivrii, ahte dat mieđiha 
áigumuššii lassemearreruđa eallinfápmolávdegotti evttohusa mielde. 
 
Mearrádus: 
 
Evttohus dohkkehuvvui. 

  
 
Váld  

 
Evttohus: 

Eallinfápmolávdegoddi § 21 20.10.2021 
Gielddaráđđehus § 198 07.12.2021 
Váldostivra  17.12.2021 
 

 

Váldostivra dohkkeha lassemearreruđa projektii gielddaráđđehusa 
evttohusa mielde.  
 
Mearrádus: 
 
 

  
 
Juohkin Eallinfápmolávdegoddi  
 Rehketdoallu  

Gielddaráđđehus § 208 07.12.2021 
Valtuusto  17.12.2021 
 

 

81 
Lassemearreruhta logahaga ásoda maŋimuš máksinearrái 
 
Gr 07.12.2021 § 208  

Ohcejoga gielda lea seamma áigge Ohcejoga 
máŋggadoaimmadáluin huksehan ng. logahaga ásodaga. 
Huksenagoartaváldin KVR-agoarttas lea doibmen Aatelitalo Oy. 
 
Ásodat lea váldon geavahussii jagi 2019 loahpas. Projeavtta 
loahppabarggut sihke fuomášuvvon feaillat ja váillit leat divvojuvvon 
jagiid 2020-2021 áigge ja vistti loahpalaš vuostáváldin lea 
dáhpáhuvvan čakčat 2021. Jagi 2021 investerenprográmmii ii leat 
várrejuvvon mearreruhta agoartta maŋimuš máksinearrái. 
Lassemearreruđa dárbu lea álgomáksinearretabealla mielde 32 615 
euro. Dan lassin soahpamušeavttuid mielde máksin láhkai boahtti 
dáhkádusáiggi dáhkádusat  9500 euro váldojit vuhtii jagi 2022 
investerenprográmmas. 
 
Evttohus: 
 
Gielddaráđđehus dohkkeha ja evttoha ovddos váldostivrii 
dohkkeheami várás lassemearreruđa logahaga ásodaga maŋimuš 
máksinearrái 32 615 euro. 
 
Mearrádus: 
 
Evttohus dohkkehuvvui. 

  
 
Váld  

 
Evttohus: 
 
Váldostivra dohkkeha j. 2021 investerenprográmmii 
lassemearreruđa logahaga ásodaga maŋimuš máksinearrái 
gielddaráđđehusa evttohusa mielde. 
 
Mearrádus: 
 
 

  
 
Juohkin Teknihkalaš lávdegoddi  
 Rehketdoallu  

Gielddaráđđehus § 202 07.12.2021 
Váldostivra  17.12.2021 
 

 

82 
Suomen Kuntaliitto/Suoma Gielddaidlihtu áirrasgotti válgga doaimmaheapmi 
 
214/00.04.00/2017 
 
Gr 07.12.2021 § 202  

Gielddaidlihtu alimus doaibmaorgánii, áirrasgoddái, válljejuvvojit 66 
lahtu ja 66 várrelahtu lahttojienastemiin nuppiin saniin 15.11. - 
31.12.2021 válgabiriid mielde doaimmahanláhkai válggain. 
Válgabiiret mearrašuvvet seamma láhkai go riikkabeaiválggain. 
Guđege válgabires válljejuvvojit lahtut válgabiire ássiidlogu ektui.  
 

Lappi válgabires válljejuvvojit 2 lahtu ja 2 várrelahtu njuolgga 
válgabohtosa vuođul. Gielddas lea válggas gieldda ássiidlogu 
(30.11.2020) vástideaddji jietnamearri. Ohcejoga gieldda 
jietnamearri lea 1218. 
 

Áirrasgoddái válljejuvvojit dan lassin 9 lahtu ja 9 várrelahtu dássen-
báikkiin. Gielddaidlihtu stivrra válgalávdegoddi rehkenastá ja juohká 
dássenbáikkiid bellodagaid gaskka bellodagaid evttohaslisttáid 
fidnen riikkaviidosaš jietnameriid vuođul. Dán maŋŋá meroštallo man 
válgabiirii bellodaga oažžun dássenbáiki manná. Dan lassin 
Ahvenanmaa eanagottis válljejuvvo okta lahttu ja várrelahttu. 
 

Válgabire gieldabeaičoahkkin lea nammadan evttohaslisttáid. 
Gielddaidlihtu stivrra válgalávdegoddi lea nannen evttohaslisttáid ja 
ráhkadan válgabiriid mielde eavttohaslisttáid oktiibiju. Lappi 
válgabiire evttohaslisttuid oktiibidju sáddejuvvo váldostivrii 
siidomateriálan.  
 

Mearrádus gieldda jietnameari juohkimis evttohaslisttáide sáhttá leat 
ovttamielalaš, jos ovttamielalašvuohta ii leat, de áššis mearriduvvo 
válggain. Válga lea gokčojuvvon gorálaš listáválga. Jienastanlihppui 
merkejuvvo dan evttohaslisttá nummir, masa jietna addojuvvo. 
Gieldda jienastanboađus rehkenastojuvvo juohkimiin gieldda 
ássiidlogu čoahkkimis mielde leahkki váldostivrra áirasiid 
lohkomeriin ja geardumiin oassemeari evttohaslisttá oažžun 
jietnameriin. Ožžojuvvon evttohaslisttuid jietnamearit jorbejuvvojit 
oppalašlohkui. Vástideaddji vugiin rehkenastojit ja jorbejuvvojit 
oppalašlohkui guoros jienat. 
 
Evttohus: 
 

Váldostivra čađaha Suomen Kuntaliitto/Suoma Gielddaidlihtu 
áirrasgotti válgga. 
 
Mearrádus: 
 
Vesa Länsman almmuhii iežas leat easttalaš gieđahallat ášši iige 
oassálastán mearrádusdahkamii. 

Gielddaráđđehus § 202 07.12.2021 
Váldostivra  17.12.2021 
 

 

 
Evttohus dohkkehuvvui. 

  
 
Váld  

 
Evttohus: 
 
Váldostivra čađaha Suomen Kuntaliitto/Suoma Gielddaidlihtu 
áirrasgotti válgga 
 
Mearrádus: 
 
 

  
 
Juohkin Suomen Kuntaliitto /Suoma Gielddaidlihtu 

Váldstoivra  17.12.2021 
 

 

83 
Áššit diehtun 
 
Váld  

Mearrádus: 
 
 

  
 
 


